	                                              



                                              даъвогар:
 
	“Sam Lex Universalis” адвокатлик фирмаси хузуридаги доимий фаолият кўрсатувчи халқаро тижорат хакамлик судига

“SAMARQAND” масъулияти чекланган жамияти 
манзил: Самарқанд шахри, усто Умар Жўрақулов кўчаси 180-уй
х/р: 2020 8000 5000 6000 8001
АТИБ “Ипак йўли”  Умар минтақавий филиали  
МФО:  00283,  СТИР:  300 300 300


	жавобгар:                                               
	“BUXORO” масъулияти чекланган жамияти 
манзил: Бухоро шахри, Нақшбандий кўчаси 190-уй
х/р: 2020 8000 5000 6000 8001
АТИБ “Агро банк”  Бухоро вилоят филиали  
МФО:  00202,  СТИР:  300 400 400

даъво суммаси: 165 000 000 сўм 



Даъво ариза  
(етказиб берилган махсулот учун хисобланган қарзни ва пеня ундириш тўғрисида)
Самарқанд шаҳрида фаолият юритаётган “SAMARQAND” масъулияти чекланган жамияти билан (кейинги ўринларда “Етказиб берувчи”) “BUXORO” масъулияти чекланган жамияти (кейинги ўринларда “Буюртмачи”) ўртасида 09.08.2022 йилда № 18-сонли махсулот етказиб бериш шартномаси тузилган. Шартномага кўра Буюртмачи  шартноманинг иловасидаги махсулотларни тайёрлаб беришга буюртма беради, буюртма берилган махсулотлар қийматининг 50 фоиз қисмини олдиндан тўлаб беради, Етказиб берувчи эса буюртманома берилгандан ва олдиндан белгиланган тўловлар ўтказиб берилгандан сўнг бир ойлик муддатда буюртманомада кўрсатилган махсулотларни тайёрлаб, Буюртмачига етказиб беради. Шартноманинг 2.2-банди шартига кўра Буюртмачи  Етказиб берувчидан махсулот қабул қилиб олинган кундан бошлаб 10 кунлик муддат ичида қабул қилиб олинган махсулотлар қийматининг 100 фоизи миқдорида тўловларни амалга оширади деб белгиланган.  
Биз Буюртмачининг буюртманомасига мувофиқ шартноманинг иловасида кўрсатилган махсулотларни тайёрлаб, олдиндан келишилган холда 2022 йил 15 сентябрда махсулотларни 5-сонли юк хати (накладная) билан Буюртмачига етказиб бердик, махсулотлар сифати ва миқдори бўйича Буюрмачининг ваколатли вакили томонидан бизнинг омборда қабул қилиб олинган, махсулотларнинг сифати ва миқдори бўйича хеч қандай эътирозлар билдирилмаган. Биз ўрнатилган тартибда тайёрлаб берилган махсулотларга 16.09.2022 йилда 12-рақамли хисоб-фактура расмийлаштириб, электрон шаклда Буюртмачига юбордик, Буюртмачи 16.09.2022 йилда электрон фактурани қабул қилиб олган. Шартномада келишилган тартибда Буюртмачи тайёрлаб берилган махсулотнинг 50 фоизи қийматини, яъни 150 000 000 сўмлик қисмини олдиндан ўтказиб берган, қолган 150 000 000 сўмлик қисмини махсулотни қабул қилгандан сўнг 10 кунлик муддат ичида, яъни 2022 йил 26 сентябрга қадар тўлиқ хисоб-китоб қилиши лозим бўлган. Лекин махсулот ва хисоб-фактура қабул қилиб олингандан сўнг 6 ойдан зиёдроқ вақт ўтган бўлсада, Буюртмачи қабул қилиб олган махсулот учун тўлиқ хисоб қитоб қилмаган, натижада 150 000 000 сўмлик дебитор қарздорлик вужудга келган. 
Биз 2023 йил 19 мартда 3-сонли хат билан жавобгарга етказиб берилган махсулотлар учун хисобланган ва тўланмасдан қолган 150 000 000 сўмлик қарздорлик суммасини тўлаб бериш тўғрисида талабнома юбордик, талабномага жавоб берилмади, талабимиз бажарилмасдан қолди. 
Бундан ташқари, шартноманинг 13.2-бандига кўра Буюртмачи Етказиб берувчи томонидан тайёрлаб, етказиб берилган махсулотлар учун хисобланган тўловларни тўлаш муддатларини кечиктирган хар бир кун учун 0,1 % миқдорида, лекин тўлаб берилмаган махсулот қийматининг 10 фоиздан кўп бўлмаган миқдорда пеня тўлайди деб белгиланган. Махсулот 2022 йил 16 сентябр куни  топширилган, 2022 йил 26 сентябргача тўлиқ хисоб қитоб қилиши лозим бўлган, шундан келиб чиққан холда  2022 йил 26 сентябрдан бугунги кунга қадар 185 кун ўтганлиги, 150 000 000 сўмлик тўловлар тўланмасдан қолганлиги, кечиктирилган хар бир кун учун 0,1 фоиз, яъни (150 000 000 х 0,1%) 150 000 сўм пеня, жами кечиктирилган 185 кун учун (150 000 х 185)  27 750 000 сўм пеня хисобланиши, лекин пенянинг энг кўп миқдори 10 % деб чекланганлигини хисобга олиб тўлаш кечиктирилган сумманинг 10 фоизи миқдорида, яъни 15 000 000 сўм пеня тўлаши лозим бўлади. 
Тарафлар ўртасида 09.08.2022 йилда тузилган № 18-сонли шартноманинг 9.2-бандига кўра ушбу шартномадан ёки шартнома билан боғлиқ, шу жумладан шартномани тузиш, ўзгартириш, шартнома шартларини бузиш, бекор қилиш, амал қилишини тўхтатиш ва хақиқий эмаслиги билан боғлиқ барча низолар музокара йўли билан хал қилинмаган тақдирда,  “Sam Lex Universalis” адвокатлик фирмаси хузуридаги доимий фаолият кўрсатувчи халқаро тижорат хакамлик судида хал қилинади деб белгиланган. Ушбу шартга асосланиб биз бугун хакамлик судига даъво ариза билан мурожаат қилмоқдамиз. 
Фуқаролик кодексининг  236-моддасига кўра Мажбуриятлар мажбурият шартларига ва қонунчилик талабларига мувофиқ, бундай шартлар ва талаблар бўлмаганида эса — иш муомаласи одатларига ёки одатда қўйиладиган бошқа талабларга мувофиқ лозим даражада бажарилиши керак, 237-моддасига кўра Мажбуриятни бажаришдан бир томонлама бош тортиш ва шартнома шартларини бир томонлама ўзгартиришга йўл қўйилмайди. 
Юқорида баён қилинган важларга ва қонун хужжатларига асосланиб Суддан: 
· даъво аризани иш юритувга қабул қилишни; 
· даъвогар “SAMARQAND” МЧЖ фойдасига жавобгар “BUXORO” МЧЖ хисобидан етказиб берилган махсулот учун хисобланган 150 000 000 сўм асосий қарз суммасини, тўловларни кечиктирганлик учун хисобланган 15 000 000 пеня суммасини, жами 165 000 000 сўмни ундиришни; 
· шунингдек, олдиндан тўлаб берилган суд харажатларини жавобгар хисобидан ундириб беришни сўрайман. 

Илова:   “     “ варақда
   -  09.08.2022 йилдаги 18-сонли шартнома нусхаси 
   -  15.09.2022 йилдаги юк хати нусхаси 
   -  16.09.2022 йилдаги электрон фактура нусхаси 
   - талабнома ва уни юборилганлигини тасдиқловчи  почта квитанцияси
   -  даъво аризаси ва унга илова қилинган хужжатларни жавобгарга юборилганлигини тасдикловчи почта хужжати 
   - почта харажатлари бўйича тўлов хужжати  
   - хакамлик йиғими тўланганлигини исботловчи тўлов хужжати 
   - судьяни сайлаш тўғрисидаги ариза  
   - давлат рўйхатидан ўтганлик тўғрисида гувоҳнома нусхаси 

Директор:                   				 Ф.Бобоев
